
Ногиронлиги бўлган ёшларни ижтимоий қўллаб-қувватлаш бўйича амалга оширилган ишлар тўғрисида
МАЪЛУМОТ

[bookmark: _GoBack]Ўзбекистон Республикаси Вазирлар Маҳкамасининг 2022-йил 21-июндаги “Ногиронлиги бўлган ёшларни ижтимоий қўллаб-қувватлаш бўйича давлат хизматларини кўрсатишнинг маъмурий регламентларини тасдиқлаш тўғрисида”ги 341-сонли қарорига мувофиқ ногиронлиги бўлган ёшларга асбоб-ускуналар ва меҳнат қуролларини харид қилиш, ўқиш ҳамда ўқиш даврида яшаш ва транспорт харажатларини қоплаш учун субсидия ажратиш тизими йўлга қўйилган.
Мазкур тизим давлат хизматлари маркази орқали амалга оширилиб, бугунги кунга қадар жами 3 992 нафар ногиронлиги бўлган ёшлар ушбу субсидиядан фойдаланиш истагини билдирган.  2022-йилдан ҳозирги вақтгача жами 988 нафар ёшларга Агентлик томонидан субсидиялар ажратилди.
Маълумот учун:  2022 йилда 266 нафар (95 та ўқиш харажатлари, 166 та асбоб-ускуна, 5 та ўқиш даврида яшаш ва транспорт харажатларини қоплаш), 2023 йилда 437 нафар (89 та ўқиш харажатлари, 347 та асбоб-ускуна, 1 та ўқиш даврида яшаш ва транспорт харажатларини қоплаш) 2024 йилда 285 нафар (15 та ўқиш харажатлари, 270 та асбоб-ускуна) ёшларга субсидия маблағлари ажратилди. 
Ногиронлиги бўлган ёшларга асбоб-ускуналар ва меҳнат қуролларини харид қилиш, ёшларни ўқиш ҳамда ўқиш даврида яшаш ва транспорт харажатларини қоплаш учун Ёшларга оид давлат сиёсатини қўллаб-қувватлаш жамғармаси маблағлари ҳисобидан жами 9 млрд сўмдан ортиқ маблағ ажратилди.
Маълумот учун:  2022 йилда 2.5 млрд сўм  (654 млн. ўқиш харажатлари учун, 1.9 млрд асбоб-ускуна ва меҳнат қуроллари учун), 2023 йилда 2.7 млрд (512 млн ўқиш харажатлари учун, 2.1 млрд асбоб-ускуна учун) 2024 йилда 3.7 млрд (206 млн ўқиш харажатлари учун,                 3.5 млрд асбоб-ускуна учун) субсидия маблағлари ажратилди. 
Ажратилган маблағлар ҳисобидан ногиронлиги бор ёшларга 500 дан ортиқ турли русумдаги компьютер ва ноутбуклар, 200 дан ортиқ турли русумдаги тикиш машиналари, 80 дан ортиқ пайвандлаш ва бошқа соҳаларда ишлатиладиган асбоб-ускуналар ва меҳнат қуроллари харид қилинди.
Ўтган давр мобайнида ажратилган субсидиялардан фойдаланиш ҳолати мониторинг қилинганда ногиронлиги бор ёшлар ўзига ажратилган асбоб-ускуна ва меҳнат қуролларидан самарали фойдаланиб ўз-ўзини банд қилган холда даромад топаётганлиги аниқланди.
Жумладан, Хоразм вилояти Шовот тумани Қанғи маҳалласида яшовчи Мадаминов Усмон Қурбонназар ўғли ишсизлиги сабабли дастурлаш соҳаси бўйича таҳсил олиб, Агентлик томонидан 2024 йилда 14 млн сўм қийматдаги компьютер жамланмаси (Monoblok 27" Lenovo AIO 3 27ITL6) берилган. Ҳозирги кунда берилган компьютер жамланмасидан фойдаланиб маҳалла ҳудудида компьютер хизмати орқали хар ой ўртача 3,5 млн сўм даромад топмоқда.
Шунингдек, Роят маҳалласида яшовчи, I-гуруҳ ногирони Қодирова Мадина Қувондиқ қизи тикувчилик соҳасига қизиқиши инобатга олиниб Агентлик томонидан 2024 йил қиймати 15 млн сўмлик тикув машинаси (JACK JK-F5, Jack E4) олиб берилди. Ҳозирги кунда Қодирова Мадина тикувчилик хизматларини кўрсатиб келмоқда ҳамда ойига 4 млн сўм даромад топмоқда.
Сирдарё вилояти Боёвут тумани Гулбоғ маҳалласида истиқомат қилувчи Жумабоев Рустамбек Икромбой ўғлига 2024 йилда 15 млн сўм қийматдаги пайвандлаш аппаратлар тўплами олиб берилди. Ушбу ёш ҳозирги кунда пайвандлаш аппаратлар тўплами орқали хизмат фаолияти билан шуғулланиб келмоқда ҳамда ойига 3 млн сўмдан ортиқ даромад олиб келмоқда.
Самарқанд вилояти Нуробод тумани Юксалиш маҳалласида истиқомат қилувчи Хўжаёров Дониёрбек Ёрмамат ўғлига 2023 йилда 14 млн сўм қийматдаги (compressor-EPA EVK-180-1, KempoMat-3200, Domkrat TorinTRA30-2AL, kalitlar to’plami) тўплами олиб берилди. Ушбу ёш ҳозирги кунда хизмат кўрсатиш фаолияти билан шуғулланиб келмоқда ҳамда ойига 5,5 млн сўмдан ортиқ даромад топмоқда.
Ўзбекистон Республикаси Вазирлар Маҳкамасининг 2022-йил 21-июндаги 341-сонли қарорда белгиланган вазифаларни ўз вақтида ва сифатли бажарилишини ташкил этиш бўйича ишлар давом этмоқда.
Хусусан, 2025-йил 10-январдан бошлаб давлат хизматлари марказлари орқали ногиронлиги бўлган ёшларга асбоб-ускуналар ва меҳнат қуролларини харид қилиш, ўқиш харажатлари ва ўқиш даврида яшаш ва транспорт харажатларини қоплаш учун субсидия ажратиш бўйича аризалар қабул қилиш бошланган. Ушбу хизмат бўйича жорий йилнинг январ ойидан шу кунга қадар жами 627 та ариза келиб тушган бўлиб, шундан 319 таси ўқиш харажатларини қоплаш учун, 293 таси асбоб-ускуна учун ҳамда 15 таси ўқиш даврида яшаш ва транспорт харажатларини қоплаш учун берилган. Келиб тушган аризалар тегишли тартибда ўрганилиб 50 та аризага (27 та ўқиш харажатлари, 23 та асбоб-ускуна,) ижобий хулосалар берилган.


Маълумот учун киритилмоқда.
